
7. IKASGAIARI BURUZKO GALDERAK. PROZEDURA ADMINISTRATIBOA 
1. Administrazio-prozedurak helburu jakin batzuk bete behar ditu. Ze helburu dira horiek? 483-485
Administrazio-prozedura Administrazioek jarraitu behar duten jardunbidea da, erabakiak onar ditzaten. Administrazio-prozedura era honetara definitzen da: administrazio-egintzak sortzeko legeak ezarri duen ibilbide formala. Administrazio egintza oro prozedura baten emaitza izango da. Era berean, administrazio-prozedura administrazio-egintzez osatzen da, izapidezko hainbat egintzez hain zuzen ere, azken erabakiarekin bukatuz (azken erabaki horri behin betiko egintza edo ebazpena deritzo).

Administrazio-prozedura eta administrazio-espedientea gauza desberdinak dira. Prozedurak ibilbide formal osoari egiten dio erreferentzia, eta administrazio espedientea, aldiz, administrazio-prozedura batek sortzen dituen dokumentuak bilduz osatzen da.

Prozedura funtzionamendurako baldintza da Administrazioarentzat, eta horrek bi eragin sortzen ditu: batetik, Administrazioaren barne-kontrola ahalbidetuko du eta, bestetik, administrazio-jardunaren objektibotasunari eta behar bezala arrazoitzeari bide emango die. Prozedura, beraz, administrazio-egintzak baliodun izateko baldintza da eta horrek berebiziko garrantzia du, administrazio-jarduera interes publikoa asetzera bideratzen baita. Prozedurak, bestalde, herritarren eskubideak eta interesak bermatzeari bide eman behar dio; bermatze hori bi lanabesen bitartez gauzatzen da: batetik, Administrazioaren jarduerari eskatzen zaion objektibotasunaren bitartez (objektibotasun horrek prozeduraren printzipioetan ―irizpideetan― du isla zuzena) eta, bestetik, herritarraren esku hartze zuzenari bide emanez.

Administrazio prozedurak honako helburuak betetzen ditu: 
A) Prozedurak, erabakiaren egokitasuna edo ahal den egokiena izatea bermatu behar du. Horrela funtzio administratiboa arrazionalizatzen du. 


B) Prozedura bera, bermea da interesdunentzat; hauek, beraien eskubide eta legezko interesak defendatzeko aukera izango dute prozeduran zehar.  

C)Prozedurak gizartearen interesak defendatzeko bide ematen du.  Zenbait prozeduretan (ad.hirigintza planak egiterakoan) hiritarrok parte hartu ahal dugu zenbait izapideetan. 
2.  Espainiako konstituzioaren arabera nori dagokio administrazio-prozedura erkidea arautzea? 485-488


Konstituzioak, bestalde, eskumenak banatzen dituenean, Estatuaren eta Autonomia Erkidegoen artean administrazio-prozedurari buruzko ezarpenak jasoko ditu. EK-ko 149.1.18. artikuluaren arabera, Estatuak erabateko eskumena du honakoak

arautzeko: “Administrazio Publikoen araubide juridikoaren oinarriak (...); administrazio prozedura erkidea, Autonomia Erkidegoen antolaketa propioetatik eratortzen diren berezitasunak kaltetu gabe”.

Estatuari egokitu zaion eskumen horren bestaldean, Autonomia Erkidegoei egokitutakoa dugu. Artikulu horrek Estatuari aitortu dio prozedura erkidea arautzeko eskumena. Araubide hori Autonomia Erkidego guztietan jarraitu beharrekoa da. Autonomia Erkidegoen esku hauxe dago: batetik, beren antolaketa propioetatik eratortzen diren berezitasunetan oinarrituriko prozedura-berezitasunak arautzea eta, bestetik, Erkidegoen eskumeneko arloetan administrazio-prozedura propioak arautzea, beti ere, Estatuak ezarritako oinarriak kaltetu gabe (edo, nahi bada, horiek betez).

Estatuari egokitu zaion eskumen horren itzalean, 30/1992 zenbakidun Legea onartu zen. Administrazio-prozeduraren tipologia anitza da. Hainbat prozedura daude, bakoitza bere edukiari egokitua. Edozelan ere, administrazio-prozedura orok oinarrizko izapide eta irizpide batzuk barneratu behar ditu. Honako lege honek arautu ditu Administrazio guztietako prozeduren oinarrizko alderdiak. Lege horrek honako hiru arlo hauek arautu ditu:

- Administrazio Publikoen araubide juridikoaren oinarriak

- administrazio-prozedura erkidea

- Administrazio Publikoen erantzukizun-sistema

3. Zein dira administrazio-prozedura izapidetzearen arduradunak? 488-490
Prozedura administratiboen hasiera, izapidetzea eta ebazpenak organo administratiboen esku dago eta prozedura bakoitzeko araudiak zehaztuko du zein den organo arduradun hori. Batzuetan ardura organo bakar bati dagokio baina beste batzuetan hasiera eta izapidetzea egiten duena organo bat da, eta ebazpena ematen duena beste bat. Adibidez, zigortzeko prozeduretan. 
Beste batzuetan berriz prozedura partzialki organo batek izapidetzen du eta beste zati bat beste batek. Adibidez, azpiegitura bat eraiki behar denean eta azpiegitura horrek ingurumenean eragina baldin badu, eraikitze-baimen horretan nahitaez sartu behar da Ingurumenari eraginari buruzko izapide bat, beste organo batek egiten duena.
Beste kasu batzuetan administrazio ezberdinetako organoak parte hartzen dute prozedura batean eta haietako bati esleitzen zaio azken erabakia ematea. Adibidez, hirigintza-planak onartzerakoan.

    Organo eskudunak titular batzuk dituzte eta horiek izango dira prozeduraren erantzuleak, hau da, eurei dagokie prozedura izapidetzea eta ebaztea. Erantzukizun hori ez zaio funtzionario jakin bati ematen, baizik eta unitate administratiboen titularrei.  Beraz, erantzukizun pertsonalak nolabait desagertu egiten dira.

Organo erantzuleari dagokio bidezkoak diren neurriak hartzea interesdunen eskubideak bermatzeko. Bestalde Administrazioak ebazpen espresua eman eta jakinarazi behar du prozedura guztietan, jardunbide horien hasteko modua edozein izanda ere (hots, ofizioz hasitako zein interesdunak

eskaturik hasitako prozeduretan) (42.1. art.).
4. Zein abstentzio-kausa mota ezagutzen dituzu? Abstentzio edo errefusatze-kausak nola eragiten dute administrazio- prozeduran? 490-491
Prozeduraren araubideak  administrazio-jardueraren objektibotasuna bermatu nahi du. Hori lortzeko, indarrean daude abstentzio- eta errefusatze-teknikak. 
30/1992 Legearen 28.2 artikuluak abstenitzeko (ez parte hartzeko) zioak jaso ditu.

Hurrengo hauek dira abstentzio-kausak ( LRJPAC 28. art):

a)
Interes pertsonala edukitzea maneiatzen ari den gaiarekin edo beste gai baten ebazpenean azken horrek influentzia izan badezake, interesatua den elkarte edo entitate baten administratzaile izatea, edo edozein interesaturekin gai eztabaidagarriren bat izatea.

b)
Edozein interesaturekin, entitate eta elkarte interesatuen administratzaileekin eta prozesuan parte hartzen duen edozein aholkulari, ordezkari legal edo agintariekin ere, laugarren graduaren barruan odoleko ahaidetasuna edo bigarren graduaren barruan afinitate ahaidetasuna izatea, baita ere, bulegoa partekatzea edo hauekin elkartuta egotea aholkularitzarako, ordezkaritzarako edo aginterako.

c)
Aurreko atalean aipatutako pertsonekin adiskidetasun mina edo ageriko etsaitasuna izatea.

d)
Prozesuan peritu edo testigu bezala parte hartu izana.

e)
Zerbitzu harremana izatea gaiarekin zerikusia daukan edozein pertsona juridiko nahiz naturalekin, edo azken urteotan zerbitzu profesionalak edo edozein zerbitzu prestatu izana edozein lekutan eta zirkunstantzietan. 

Kausa hauetako bat agertzen denean, kaltetuak, hierarkian bere gainean dagoenari berri eman beharko dio, bidezkoa dena egikaritu beharko duena, beti ere, horrek prozeduran parte hartzea amaitu dezan xedatuz (28.1 eta 4. art). Ez abstentzioa, funtzionarioaren edo agintzen duenaren gorengoaren erantzukizuna izango da (28.5.art). Baina autoritateen eta pertsonalaren interbentzioa abstentzio kasuetan ez du egintzen baliogabetasunik ekartzen (28.3.art), interbentzio horrek agian ez duelako azken erabakian kalterik egin.
Kaltetua ez bada abstenitzen, edozein interesatuk bultzatu dezake errefusatze prozesuaren tramitazioaren edozein momentutan ( 29.1 art). Errefusatzea idatziz aurkeztu behar da, tramitazioa gertatzea edo suspenditzea eragiten duten kausa edo kausak bertan jarriz. Errefusatzearen berri izan eta hurrengo egunean, errefusatzaileak manifestatu behar du alegatutako kausak bat datozen ala ez. Baiezkoa izango balitz, nagusiak bere ordezkatzea berehala erabaki dezake( 29.3 art). Errefusatzaileak ezezkoa emango balu, nagusiak hiru egunetan ebatzi beharko luke beharrezkoak ikusten dituen informe eta frogak (29.4 art). Hartutako erabaki berriarekin ezin da zuzeneko helegiterik ipini, akto tramite bat denez, interesdunak abstentzio kausak alegatu ahalko ditu, prozeduraren bizio bezala, atzera botatzean ebatziko duen azkenengo aktoa (29.5 art).

5. Zein dira prozedura administratiboaren INTERESDUNAK? 491- 492
30/1992
 Legeko 31. artikuluaren arabera, administrazio-prozeduran interesdun dira:
a) Prozedurari hasiera eman diotenak, norbanakoen nahiz taldeen eskubide

edo bidezko interesen titular modura.

b) Prozeduran har daitezkeen erabakiek uki ditzaketen eskubideak dituztenak, nahiz eta berek ez eman hasiera prozedurari.

c) Ebazpenak uki ditzakeen norbanakoen nahiz taldeen bidezko interesak

dituztenak, behin betiko ebazpena eman baino lehen aurkezten badira prozesuan.

Ikus daitekeen moduan, zorroztasun tekniko handiko kontzeptua dugu

interesdunarena. Hots, ez da interesduntzat jotzen prozeduran interes arin bat duena.  Interesduntzat hartzeko, eskubide baten edo bidezko interes baten jabe izatea eskatzen da. Bidezko interes baten titulartzat honakoak jo behar dira: gerta daitekeen administrazio-egintzaren eraginez, beren jabegoan edota egoera juridikoan eraginak (ukituak) izan daitezkeen norbanakoak.
Beharrezko interesdunak- beharrezkoak ez diren interesdunak: eskubide baten titularraren eta bidezko interes baten titularraren arteko

desberdintasun nagusia hauxe dugu: lehenbizikoa halabeharrez interesduna dela, nahiz eta prozedurari ez eman hasierarik; aldiz, bidezko interes baten titularra interesduntzat joa izan dadin, prozedurari hasiera eman beharko dio edo beste baten ekimenez hasitako prozeduran aurkeztu beharko da.

Azpimarratu behar da bidezko interesen titular direnek, behin betiko ebazpena

eman baino lehen prozeduran aurkeztu ezean, ez dutela ondorengo  errekurtsoan eta epai-bidean (bide judizialean) ere esku-hartzerik izango. 

Interesdun izan gabe, prozeduran parte hartzeko eskubidea: Interesdun izan gabe eman ahal izango zaio hasiera prozedurari: - Hirigintza-arloan. Hirigintza arloan, araubideak legitimazio zabala ezarri du (herri-akzioa) eta, haren indarrez, hirigintza-legezkotasunaren aurkako inolako egoerarik antzematen duenak prozedura bat zabal dezake. Kontuan hartzekoa da, bidenabar, hirigintza-arloko herri-akzioaren itzalpean ezin daitezkeela legitima isilpeko edo ezkutuko interesek gida ditzaketen zuzenbidezko gehiegikeriak.

Ekonomia- eta gizarte-interesen ordezkari diren elkarte eta erakundeak

bidezko talde-interesen titularrak izango dira, legeak aitortutako moduan.

Legeak, oro har, betebehar batzuk ezartzen dizkie hiritarrei. Horietatik bat lankidetza-beharra da. Legeko 39. artikuluaren arabera, herritarrak lege bidez ezarritako kasuetan bakarrik daude behartuta Administrazioari txostenak, ikuskapenak edo bestelako ikerketak egiteko erraztasunak ematera. Lege batek betebehar horiek ezarri beharko ditu eraginkor bihur daitezen. Beste betebehar bat honakoa dugu: prozedurako interesdunek, prozeduran agertu ez diren interesdunak identifikatzeko daturik izanez gero, jarduten ari den administrazioari ezagutarazi beharko dizkiote datu horiek

6. Zein eskubide ditu interesdunak administrazio-prozeduraren barruan? 493-495
30/1992 Legeko 35. artikuluak hainbat eskubide aitortu dizkie Administrazio Publikoekin harremanak dituzten herritarrei. Administrazioaren eta administratuaren arteko harremana tarteko, zerrendaturiko horiek interesdunen eskubideak direla esan genezake. Honako hauek dira interesdunei aitortutako eskubideak:

a) Interesdun izanik, edozein unetan jakin daiteke prozeduraren izapideak zertan diren, baita espedienteko agirien kopiak jaso ere.

b) Prozedura izapidetzeko ardura duten agintari, funtzionario edo kideak identifika daitezke.

c) Aurkeztutako idazkien kopia zigilatua izateko eskubidea.
Bestalde, eskaera, idazki edo komunikazioarekin batera aurkez daitezkeen dokumentuei dagokienez, interesdunak, jatorrizko dokumentuarekin batera, horren kopia eraman beharko du, eta jatorrizko dokumentuak berreskura ditzake, prozeduran jatorrizkoa jaso behar ez bada behintzat.
Legeko 38.5 artikuluak aipaturiko eskubidean sakondu du. Eskabide, idazki eta komunikazioekin batera aurkez daitezkeen agirien kopia dagokion organoan aurkeztu, eta kopia eta jatorrizko dokumentua erkatu ondoren, jatorrizko dokumentua berriz ere eskatzaileari itzuliko zaio. Artikulu horren arabera, erkaketa eta jatorrizko dokumentua itzultzea 38.4 artikuluko a) eta b) hizkietan aipaturiko erregistroetan soilik gerta daiteke (eskabidea zuzendu zaion administrazio-organoko erregistroa eta, edozein administrazio-organotako erregistroa, dela Estatuko Administraziokoa, dela Autonomia Erkidegoetakoa, dela, honi buruzko hitzarmena izenpetuz gero, Toki-administrazioko erakunderen batekoa). Argi dago, beraz, artikulu horretako c) hizkian aipatzen diren posta-bulegoetan ez dagoela exijitzerik erkaketarik eta jatorrizko dokumentuaren itzulketarik.

d) Autonomia Erkidegoko lurraldean (ko)ofizialak diren hizkuntzak erabiltzeko eskubidea, 30/1992 Legean eta gainerako araubidean ezarritakoaren arabera. Eskubide hori 30/1992 Legearen 36. artikuluan garatu da. Aurrerago dagokigu prozedura-hizkuntzaz jardutea.

e) Alegazioak eta agiriak aurkezteko eskubidea, prozeduraren edozein alditan, beti ere entzunaldiaren izapidea izan aurretik. Alegazio eta agiri horiek kontuan hartu beharko ditu organo eskudunak, ebazpen-proposamena idazterakoan.

f) Kasuan kasuko prozedurari aplika dakizkiokeen arauetan eskatzen ez den agiririk ez aurkezteko eskubidea. Eta diharduen Administrazioaren esku dauden agiriak ez aurkezteko eskubidea.

g) Argibideak eta aholkuak lortzeko eskubidea, hain zuzen ere, proiektuek, eskabideek eta abarrek zein baldintza jaso behar dituzten jakiteko.

h) Administrazio Publikoetako erregistro eta artxiboetara jotzeko eskubidea, Konstituzioan, Prozedura Legean zein gainerakoetan ezarritakoari jarraituz. Prozedura Legearen arabera, prozedura amaituekin lotzen da artxiboetan dauden agirietara irispidea izateko eskubidea eta agirien kopia jasotzeko eskubidea; bestalde, pertsonen bizitza pribatuari buruzko datuak jasotzen dituzten agirietara pertsona horiek bakarrik dute irispidea. Zehatzeko eta diziplinako prozeduretako agirietara, horietan interesdunak direnek bakarrik dute irispidea. Agiri izendunetara, titularrez gain, bidezko eta zuzeneko interesa dutenek ere izan dezakete irispidea. Dokumentuetara irispidea izanik ere, interes publikoak hala agintzen duenean, besteren interes babesgarriagoak daudenean, edota legeren batean horrela ezartzen denean, uka daiteke dokumentuetara irispidea izateko eskubideaz baliatzea. Espediente jakin batzuetan ez dago irispidea izateko eskubiderik (37.5 art.), eta beste espediente batzuetan xedapen berezien bidez arautu da eskubide horren gauzatzea (37.6 art.).
i) Errespetuz eta begirunez tratatuak izateko eskubidea. Agintariak eta funtzionarioak, eskubide hori gauzagarri bihurtzeko beharra izateaz gain, laguntza ematera behartuta daude eskubideez baliatzeko eta eginbeharrak betetzeko ere.

j) Administrazio Publikoen eta bertako langileen erantzukizuna eskatzeko eskubidea, legez hala behar duenean.

k) Konstituzioak eta legeek interesdunei aitortzen dizkieten gainerako eskubide guztiak.

7. Zein izan daiteke ordezkari administrazio-prozedura batean? Ordezkaritza frogatu edo egiaztatu egin behar al da? Zein kasutan? Ze gertatzen da ez bada egiaztatzen?  492-493
Jarduteko gaitasuna duten interesdunek ordezkari bidez jardun dezakete.

Ordezkaria izendatu ondoren, Administrazioaren jarduna ordezkariarekin gauzatuko da, interesdunak espresuki aurkakorik adierazten ez badu. 
Jarduteko gaitasuna duten guztiak izan daitezke besteren ordezkari Administrazio Publikoetan.

Nork du jarduteko gaitasuna? Administrazio Publikoetan jarduteko gaitasuna

dute, arlo zibileko arauen arabera jarduteko gaitasuna dutenez gain, adinez txikiek ere, araubide administratiboak beren esku-hartze zuzena ahalbidetzen duen prozeduretan (eskola-harremanak eta eskola-prozedura zehatzaileak).


Ordezkariak egin behar duena zer-nolakoa den kontuan hartuz, ordezkaritza egiaztatzeko hainbat formaltasun ezarri dira:

- Bi modu hauetan egiazta daiteke beste baten izenean eskaerak egiteko,

errekurtsoak aurkezteko, eta akzioetan atzera egiteko ordezkotza:

· Zuzenbidean balio duen eta sinesgarritasunez jasota utziko duen

edozein bide baliatuz.

· Interesduna Administraziora bertaratu eta ordezkaria zein den esanez.

- Izapide huts diren egintzak eta kudeaketak egiteko, Administrazioak egokitzat

joko du ordezkaritza. Hots, jarduera horiek inolako egiaztapenik gabe egin ditzake ordezkariak.

Ordezkotza egiaztatu ez edo behar bezala egiaztatu gabe izanda ere,

ordezkariak gauzatutakoa egindakotzat jotzen da, beti ere, Administrazioak ezarriko duen epean ordezkaritza egiaztatzen edo akatsa zuzentzen bada (32.4 art.). Legeak dioena kontuan hartuz, akatsa zuzen daiteke, aurrez izendapen formala eginda ez bazegoen ere, Administraziora hurbildu eta ordezkaria ex novo izendatuz eta izendapenak atzeraeraginak sor ditzan eskatuz; era berean, ordezkatuak bere egin dezake ordezkariak egindakoa. Bestela, interesdunak edo ordezkariak landuriko idazki baten bitartez egiazta daiteke ordezkapena (bai akatsa zuzen dadila eskatuz, baita idazki post-datatuen bitartez ere). 

Aipaturiko akatsa zuzentzeko hamar eguneko epea eman behar du Administrazioak, edo epe luzeagoa kasuaren gorabeherek hala eskatzen badute.

Interesdun aniztasuna. Eskaera, idazki edo komunikazio batean interesdun bat baino gehiago bada, interesdun horiek espresuki adierazitako ordezkari edo

interesdunarekin egingo da egin beharreko jarduna; eta ezer adierazten ez bada, berriz, idazkian agertzen den lehenengoarekin.

Hainbat interesdun izanik, eta idazki berdinak aurkeztu nahi badira, komeni da

ordezkari gisa nork jardungo duen espresuki azaltzea. Kasu horretan, interesdun guztiek sinatu beharko dute lehenbiziko idazkia behintzat. Interesdunak  identifikatzea. Argitalpen bitartez jakinarazpen orokorrik egin ez  bada eta, prozeduraren instrukzioa egitean ikusten bada badirela beste persona batzuk eskubide edo bidezko eta zuzeneko interesen titularrak (espedientean zehar identifikatuak eta prozeduraren ebazpenak uki ditzaketenak), prozedura izapidetzen ari dela jakinaraziko zaie pertsona horiei (34. art.).

8. Nola hasi daiteke administrazio-prozedura? Salaketaz hasten bada, nolako izan behar du salaketa hori? Eta salaketa jartzeak prozedura hastera behartzen al du? 495-496
Administrazio-prozedurak bi modutara has daitezke:

- Administrazioak bere kabuz

- interesdunak eskaturik

Administrazioak bere kabuz Prozedura honako hauen ekimenez has daiteke:

a) eskumena duen organoaren eskutik

b) goragoko organoen aginduz

c) beste organo batzuen eskari arrazoituei erantzunez

d) salaketa baten ondorioz

Herritar batek salaketa aurkezten badu, horrek ez du zuzenean prozedura

zabaltzen. Prozedura hasteko erabakia hartu aurretik eskumena duen organoak informazio-aldia ireki dezake, dena delako kasuaren zer-nolakoak ezagutzeko eta prozedura hastea komeni den jakiteko (69.2 art.). Formalki, “prozedura hasteko erabakia”rekin hasten da prozedura. Beraz, salaketak ez du behartzen Administrazioa prozedurari hasiera ematera.
9. Alderdiaren eskaeraz hasitako prozeduran, idatzi zehatz bat erabili behar al da? Zer gertatzen da idazki horrek akats bat izango balu edo dokumenturen bat ahaztuko balitzaiguke? Baliabide elektronikoak erabil al daitezke? 496
Eskaeraren  edukia:

Eskaeretan honako datu hauek adierazi behar dira:
- Interesdunaren izen-abizenak eta, ordezkaririk badu, haren ordezkariarenak;

baita jakinarazpenak jasotzeko aukeratutako bidea eta lekua ere.

- Egitateak, arrazoiak eta eskaria, argi eta garbi adierazita.

- Lekua eta eguna.

- Administrazioari zein organo, erakunde edo unitateari bidaltzen zaion

eskabidea.
Aipaturiko datu horiek gabeko eskabidea aurkeztuz gero, edo legedi bereziak

eskatzen dituenak jaso gabe aurkeztuz gero (arkitektoaren txostena etxe bat

eraikitzeko obraren baimen-eskaera batean, adibidez), Administrazioak ez du eskabide hori besterik gabe jaso gabe uzterik. Administrazioak kasu horietan interesdunari eskatu behar dio hamar eguneko epean (bost egunez luza daitekeena) akatsa zuzentzeko eta, bestela, eskabidean atzera egin duela ulertuko duela (71.1 eta 71.2 artikuluak).

Legeak pertsona taldeei eskubidea aitortzen die eskariak eskabide berean aurkezteko, eduki eta oinarri bera edo funtsean antzekoa badute (70.2 art.).  

Administrazioetan aurkezturiko eskabide eta dokumentuen jasotze-agiria har daiteke, horiek zein egunetan aurkeztu diren egiaztatzeko. Hori bermatzeko eskabide edo dokumentuaren kopia aurkeztu ondoren, erregistroak sarrera-data eman behar die.

10. Non aurkeztu daiteke Administrazioari eginiko eskaera bat? Zer dira erregistro elektronikoak? Administrazioaren aurrean eginiko eskaerak akatsik badu, zer egin behar du Administrazioak? 497-498
Hiritarrek honako toki hauetan aurkez ditzakete administrazio-organoetara

zuzentzen dituzten eskabideak, idazkiak eta komunikazioak:
1.- Eskabidea zuzendu zaion administrazio-organoaren erregistroan.

2.- Beste edozein administrazio-organotako erregistroan, dela Estatuko

Administrazio Orokorrekoa, dela Autonomia Erkidegokoa, dela Toki-administrazioko erakunderen batena, baldin eta, azken kasuan, horri buruzko hitzarmena izenpeturik badu (ikus 772/1999 Errege Dekretua, maiatzaren 7koa, aurrez aipatua).

3.- Posta-bulegoetan, erregelamenduz ezarritako moduan. Posta-bulegoan

aurkeztuz gero, Administrazio-organo hartzailearen erregistroan aurkeztu izan balitz bezala sortuko du eragina. Idazkia posta-azal irekian aurkeztu eta ziurtatu behar da, kopia ere zigilatua izan dadila eskatuz. 
4.- Espainiak atzerrian dituen diplomaziako ordezkaritzetan edo kontsuletxeetako bulegoetan.

5.- Indarrean dauden xedapenetan ezarritako gainerako tokietan.
Esan bezala, idazkiekin agiriak aurkeztu behar badira, agiri horien kopiak aurkez daitezke lehenbiziko bi puntuetan aipaturiko erregistroetan; erkatu ondoren, jatorrizko agiria hiritarrari bueltatuko zaio eta kopia idazkiarekin batera aurkeztuko da. Baina prozeduran jatorrizko agiriak agertu behar duenean, herritarrari jatorrizkoaren kopia emango zaio, hori eta kopia berdinak direla egiaztatu eta zigilua jarri ondoren.

-Erregistro elektronikoak: Idazpenak idazki eta komunikazioen sarrera-egunaren edo irteera-egunaren hurrenkera errespetatuz egingo dira, eta sarrera edo irteerako data adieraziko da. Idazpenak erregistro-liburuetan jaso behar dira (sarrera-liburua eta irteera-liburua). Lege-aginduz, erregistro guztiek euskarri informatikoan egon behar dute. Sistema informatikoak bermatu egin behar du idazpenetan honako datu hauek adieraztea:
- zenbakia

- idazkiaren izaera adieraziko duen izenburua

- sarrera-eguna

- aurkezpeneko data eta ordua

- interesduna identifikatzeko datuak (eta, hala badagokio, organo igorlearenak)

- pertsona edo organo hartzailearen datuak
- eta, behar izanez gero, erregistratzen den idazki edo komunikazioaren edukiari buruzko aipamena ere bai Idazkiak eta komunikazioak erregistroan jaso ondoren, berandutu gabe bidaliko zaizkie hartzaileei eta dagozkien administrazio-unitateei.

-Eskabideak akatsik balu Administrazioak ez du eskabide hori besterik gabe jaso gabe uzterik. Administrazioak kasu horietan interesdunari eskatu behar dio hamar eguneko epean (bost egunez luza daitekeena) akatsa zuzentzeko eta, bestela, eskabidean atzera egin duela ulertuko duela (71.1 eta 71.2 artikuluak).

11. Zer da eskari-eskubidea (derecho de petición) eta erantzukizunez eginiko deklarazioa eta aurretiazko komunikazioa? 498-499

   Prozedura administratiboen artean garrantzitsua da bereiztea interesdunaren eskariz hasitakoak eta eskari eskubidetik sortutakoak. Interesdunaren eskariz  hasitakoak, interesdunak jarduera administratibo bat espero du ordenamendu juridikoaren babesean aurkitzen dela uste duen eskubide baten oinarri edo interes legitimoaren gain. Administrazioari dagokio zuzenbidea jarraituz ebazpen bat ematea (LPAC 42.art)

Eskari eskubidea tradizio historiko handienetako eskubide konstituzionala da, erdi aroan du jatorria, erreklamazio instrumentu bezala. Espainiar konstituzioko 29.artikuluan aitortzen den eskubidea da eta azaroaren 12ko 4/2001 lege organikoan arautua dago. Edozein pertsonak egikaritu dezake eskubide hau indibidualki edo taldean, (azken honetan eskubide honetatik kanpo aurkitzen dira indar armatuko kideak) nazionalitatea kontuan hartu gabe. Eskaera burutzen zaion autoritate edo organoak erantzuteko obligazioa du eta honetarako, hiru hilabete izango ditu gehienez, guztiz ukatu behar badu ere. Auzi errekurtsoak tartera daitezke Administrazioak, eskabide horren aurrean ez badu babes konstituzionala  errespetatu edo legeak ezarritako gutxiengo baldintzak errespetatu gabe erantzun bada. 

Bestalde  LPACeko  71 bis artikuluak “ Declaración responsable y comunicación previa” izenpean beste artikulu bat hartu du bere araudian.

Erantzukizunez eginiko deklarazioa: interesdunak sinaturiko dokumentu bat da, jarduera bati hasiera eman aurretik edo eskubide bat baliatu aurretik egiten duena eta bertan adierazten du, jarduera hori gauzatzeko edo eskubide hori baliatzeko araudiak ezarritako ukanbehar guztiak betetzen dituela, hori egiaztatzen duen bidezkoa den dokumentazioa baduela eta jarduerak edo eskubideak irauten duen bitartean haiek mantentzeko konpromisoa hartzen duela


. 

Aurretiazko komunikazioa: interesdunak sinaturiko dokumentu bat da eta bertan Administrazio publikoari jakinarazten zaizkio interesdunaren datuak eta eskubidea bat baliatzeko edo jarduera bati ekiteko behar diren baldintzak betetzen direla. 

Bi dokumentu horiek aukera emango diote interesdunari jarduerarekin hasteko aurkezten diren unetik. Administrazioak edozein unetan ikuskatu dezake aitortu diren baldintzak betetzen diren ala ez. Komunikazioaren kasuan, jarduera hasi eta gero aurkez daiteke Legeak horrela baimentzen duen kasutan.

Deklaraturiko edo komunikaturiko datuak faltsuak baldin badira edo aipaturiko dokumentuak ez badira aurkezten derrigorrezkoak diren kasutan, jarduerarekin jarraitzeko eskubidea ukatuko du, eta dagozkion erantzukizun penal, zibil edo administratiboa ekarriko du berarekin

12. Zein kasutan har ditzake Administrazioak behin-behineko neurriak prozedura administratiboan? 499-500

Prozeduraren hasierari lotu dakiokeen beste eragin bat da behin-behineko neurriak hartzearen ahalmena. Prozedura hasi ondoren (eta baita prozedura hasi aurretik ere, baldin eta legeak hori aurreikusten badu), ebazteko eskumena duen organoak behin-behineko neurriak har ditzake, ondoren etorriko den ebazpenaren eraginkortasuna ziurtatzeko (ikus 72. art.).

Behin-behineko neurriek bi muga dituzte:
- interesdunei kalte konpongaitzik edo konponezinik ez ekartzea

- legeak babestutako eskubideak ez zapaltzea
Behin-behineko neurririk hartuz gero, prozedurak irauten duen bitartean, Administrazioak bere kabuz zein interesdunak eskaturik aldatu edo kendu ahal izango dira. Prozedura amaitzeko ebazpena eraginkorra den unean, neurri horiek baliorik gabe geratuko dira.

13. Epeak egunez ematen badira, jai-egunak kontatzen al dira? Zein dira egun baliogabeak (inhábiles)? Zer gertatzen da epearen azken eguna baliogabea bada? Nola kontatzen dira hilabetez edo urtez emandako epeak? Eta azken egunean ez balego egun baliokiderik? 507-508
Epeak egunetan jartzen badira

Egun baliodunak bakarrik hartuko dira kontuan. Hori horrela da Legeek edo Europako Erkidegoko arauek besterik adierazten ez duten bitartean. Igandeak eta jaiegunak ez dira egun baliodunak. Epea egun naturaletan jartzen bada, horren berri zehatza jaso beharko da jakinarazpenean (48.1 art.).

Egunetan adierazten diren epeak egintza jakinarazten edo argitaratzen den egunaren biharamunetik hasita zenbatuko dira. Isiltasunaren kasuan, administrazio isiltasunez baiespena edo ezespena sortzen den egunaren biharamunetik (48.4 art.).

Epe-egunetatik bat edo batzuk interesduna bizi den udalerrian edo Autonomia Erkidegoan egun balioduna bada, eta Administrazio-organoaren egoitzan, berriz, egun baliogabea (edo alderantziz), egun baliogabetzat hartuko da beti.

Epeak hilabeteetan edo urteetan jartzen badira

Egintza jakinarazi edo argitaratu den egunaren biharamunetik zabalduko da, edo administrazio-isiltasunez baiesten edo ezesten den egunaren biharamunetik. 

Muga-eguneko hilean hasierako egunaren baliokiderik ez bada, hilaren azken egunean bukatuko da epea (48.2 art.).

Epearen azken eguna egun baliogabea bada (bai interesduna bizi den

udalerrian edo Autonomia Erkidegoan, bai Administrazio-organoaren egoitzan), hurrengo egun baliodunera luzatuko da epea (48.3 art.).

Epeen luzapena:

Administrazioak, bere kabuz edo interesdunak eskatuta, luza dezake ezarritako epea. Administrazioak, gehienez, ezarritako epearen erdia luza dezake. Epe-luzapena erabakitzeko, honako baldintza hauek gertatu behar dira:

- inolako arau aurkakorik ez galdatzea

- inoren eskubideari kalterik ez egitea

Epe-luzatzea erabakiko balitz, interesdunei horren berri eman beharko zaie. Epe-luzapenari buruzko erabakia epea amaitu aurretik (eskatu eta) erabaki behar da. Eta erabaki horren aurka ez dago errekurtsorik jartzerik (49.3 art.). Kasu batzuetan, epeak halabeharrez luzatu behar dira (atzerritarrek esku hartu

edo atzerrian izapideren egin bat behar bada) (49.2 art.).

14. Adminitrazio-prozeduran jarraitu behar diren honako printzipio hauek azaldu: bizkortasun eta ekonomia, ofiziozko bultzada, kontrajarritasun eta berdintasun printzipioa, partaidetza eta gardentasun printzipioak? 501-503
Bizkortasuna eta ekonomia:

Irizpide honen adibideak dira, besteak beste, Administrazio eta Prozedura Legeak ezarri dituen agindu hauek:
- Organoen artean komunikazioak gauzatu behar direnean, modu zuzenean gauzatu beharko dira (bien artean dauden organoetatik pasatu gabe) (19. art.);

- Egintzak eta izapideak mantentzeari eta kutsagarritasun ezari buruzko arauak (64., 65. eta 66. art.).

- Pertsona talde baten eskariek eduki eta oinarri bera edo funtsean antzekoa dutenean, eskabide berean aurkezteko ahalmena (70.2 art.).

- Prozedurak bateratzeko edo espedienteak metatzeko aukera (73. art.).

- Izaera dela-eta, batera bultza daitezkeen eta bata bestearen ondoren bete beharrekoak ez diren izapide guztiak egintza bakar batean erabakitzeko ahalmena

Ofiziozko bultzada
Irizpide horren itzalean, Administrazioak beharrezko jarduerak eta eginbideak gauzatu behar ditu azken emaitza (behin betiko egintza, alegia) lor dadin. Administrazioak, beraz, prozedurari ekin behar dio, eta prozedura bere azken ondoriora gidatu. Administratuak ez du Administrazioa akuilatu beharrik prozeduraren izapide desberdinak elkarren jarraian gerta daitezen. Eskari-printzipioa ez da, gaur egun, prozeduraren irizpideetariko bat, alderantzizko ofiziozko bultzada baizik.

30/1992 Legearen 74.1 artikuluak honakoa xedatu du: “Administrazioak, bizkortasuna irizpide dela, bere kabuz bultzatuko ditu prozeduraren izapide guztiak”. Prozeduraren jarraitasuna Administrazioak bermatu behar du; eta, horri begira, Administrazioak ofiziozko bultzadari ekin behar dio.

kontrajarritasun eta berdintasun printzipioa

Irizpide honek adierazten du azken erabakiak (behin betiko erabakiak) uki ditzaketen interesdun guztiek prozeduran parte hartzeko eskubidea izan behar dutela.

Uki daitezkeen interes guztiei bide eman behar zaie prozeduran izan daitezen. Hori lortzeko, prozeduraren gainean interesa izan dezaketen guztiei status berezia eskaini behar zaie, interesduntzat jo behar dira. Eta, bereziki, entzunaldia bermatu behar zaie (hori da prozeduraren izapide bat).

Berdintasuna

Berdintasunaren printzipioak ere badu administrazio-prozeduran bere txokoa. Irizpide honek dituen agerpenik nagusienak honakoak dira:

- Izaera bereko espedienteak, hasiera ematen zaien ordena berean izapidetu behar dira, administrazio-unitateko titularrak ez badu arrazoitutako agindurik ematen horren aurka (eta hala bada, hori idatziz jaso beharko da) (74.2 art.). Hala eta guztiz ere, kontuan hartzekoa da aurrez esandakoa ez betetzeak diziplinazko erantzukizuna ekarriko diola hausleari eta, hala badagokio, lanpostutik mugiaraz daitekeela (74.2.2 art.); baina administrazio-egintza baliozkoa izango da, ordena funtsezkoa ez bada behintzat (ordena oinarrizko alderdia da, adibidez, aurrena aurkezten denari ematen zaizkion emakiden edo baimenen kasuetan).

- Berdintasunaren isla da Legearen 54.1.c artikuluan ezarritakoa. Artikulu horren arabera, arrazoitu egin behar dira, egitateen eta zuzenbidezko oinarrien aipamen laburra eginez: ... aurreko jardunetan erabilitako irizpidearekin bat ez datozenak.

Partaidetza eta gardentasun printzipioak

Interesdunei dagokienez, partaidetza printzipioa indar osoz aplikatzen da. Eta hori honako eskubide honetan gauzatzen da: ... edozein unetan prozeduraren izapideak zertan diren jakitea, eta prozedura horietako agirien kopiak lortzea (35.a art.). Publizitate-irizpidearen beste isla bat Legearen 84.1 artikulukoa da; bertan galdatu da, prozedura bideratu ondoren eta ebazpen-proposamena idatzi aurretik, interesdunei edo beren ordezkariei prozeduraren berri eman behar zaiela.
Prozeduraren publizitateari ezarri zaion salbuespena Legearen 37.5 artikuluan jaso da (defentsa nazionala, Estatuaren segurtasuna, delituen ikerketa, eta abar). Gardentasun printzipioaren isla da baita era 30/1992 Legearen 28.2 artikuluak abstenitzeko kausak aurreikustea.

Bestalde, artxibategi eta erregistro ezberdinetara sartzeko eskubidea EKklo 105. art. aitortzen da. Salbuespenak dira: Estatuaren seguritate eta defentsa, delituen ikerketa eta pertsonen intimitateari eragiten diotenak. LPACren 37.5 art. jasotzen ditu salbuespenak: Estatuaren defentsa eta seguritatea, moneta-politika, merkataritzako sekretuak babesturiko materiak, materiak sailkatuak, osasun datuak…

Dokumentuak nominatiboak baldin badira; titularrak eta interes legitimo bat demostratzen duten hirugarren pertsonan ikusi dezakete

Artxibategietara sartzeko eskubide hau egikaritzean ezin du eragin zerbitzu publikoaren funtzionamenduaren eraginkortasunean. Eskaera beti indibidualizatua izango da

Administrazioak argitaratu egin behar ditu regularki bai instrukzioak eta baita ere egindako kontsultei emandako erantzunak, beti ere zuzenbidearen interpretazio bat suposatzen dutenean.

Gardentasun printzipioa beste eskubide batzuetan ere azaltzen da LPACren 35art: funtzionarioa identifikatzeko, informazioa eta orientabideak eskuratzeko baldintza tekniko eta juridiko aplikagarriei buruzkoa, espedientearen izapidetza-egoera ezagutzeko eskubidea, alegazioak egiteko, espedientearen audientzia eta bista.

15. Frogari buruzko jarduerak noiz egin daitezke? Administrazioak interesdunak eskatutako froga guztiak onartu behar al ditu? Zein froga mota erabil daiteke? 503-504
Prozedura ororen instrukzio-egintzek, LPACko 78.1 artikuluaren arabera, ebazpena emateko datu guztiak zehaztu, ikertu eta egiaztatzea dute helburu. Honen ildotik, lehenik aipatu beharrekoa "froga" dugularik.


Izapide honen helburua da alegatu diren egitateak benetakoak ote diren

aztertzea. Frogaldia Administrazioak bere kabuz zabal dezake, eta interesdunaren eskariz ere zabal daiteke. Administrazioak bere kabuz zabalduko du frogaldia honako bi kasu hauetan:

- egokitzat jotzen ez dituenean interesdunek alegaturiko egitateak
- frogaldia nahitaezkoa denean prozeduraren izaeragatik 

Interesdunak frogaldia zabal dadila eska dezake, zein egitate frogatu nahi dituen adieraziz, eta zein frogabide. Prozeduraren instruktoreak bakarrik bota ditzake atzera interesdunak proposaturiko frogak, argi eta garbi desegokiak edo alferrekoak badira, beti ere, arrazoitutako ebazpenaren bidez (80.3 art.). Edozelan, frogaldia ez zabaltzearen akordioa edota frogabideak onartu ez izana errekurri daitezke, defentsa gabezia sorraraz dezaketen oinarrian.

Frogaldiaren epea 10 eta 30 egun bitartekoa izango da. Prozedura administratiboan onargarria da Zuzenbidean onargarri den frogabide oro. Administrazioak onartutako frogak gauzatu aurretik, Administrazioak behar besteko denboraz jakinaraziko die interesdunei noiz hasi eta gauzatuko diren.

Jakinarazpenean ohartaraziko da frogak non, noiz eta zein ordutan egingo diren, eta gogoraraziko da interesduna teknikariez lagundurik hurbil daitekeela.

Frogen balorazioa irizpidezkoa da administrazio-bidean, baina balorazio hori

berrikusgarria da bide judizialean.

Frogak interesdunak eskaturikoak badira, gastuak badakartzate eta Administrazioak ez baditu ordaindu behar, Administrazioak dirua aurreratzeko eska diezaioke interesdunari; eta frogak egindakoan behin betiko kitapena egingo da.
16. Prozeduran txostenak eskatzen direnean, nolakoak izan daitezke? 505

Txostenek iritzi teknikoak jasotzen dituzte, eta Administrazioak kontuan hartuko ditu iritzi horiek prozedura ebazteko.
 Txostenak nahitaezkoak edo borondatezkoak izan daitezke, eta baita lotesleak (lotura-indardunak) edo ez-lotesleak (lotura-indarrik gabeak). Prozedura-legearen arabera, txostenak borondatezkoak eta ez-lotesleak izango

dira, araubide zehatzek kontrakorik ezartzen ez badute behintzat (pentsa dezagun hirigintza-arloko edo ingurumenari buruzko araubideek txosten lotesleak ezartzen dituztela; adibidez, ingurumenaren gaineko eraginaren ebaluaketa-txostenen alderdi batzuk lotesleak dira, neurri zuzentzaileei buruzkoak, hain zuzen ere).

Legeek eskatzen dituzten txostenak edo egokitzat iritzitakoak eskatu ondoren, hamar egun izango dira horiek lantzeko. Epe hori luza edo labur daiteke kasu zehatzetan (83.2 art.). Epe horretan txostenik ematen ez bada, prozedurak aurrera jarraituko du, edozein dela ere txostenaren izaera. Hala ere, ondorengo izapideen epea eten daiteke, prozedura ebazteko nahitaezko txosten erabakigarriak direnean.

Kontuan hartu behar da, bidenabar, nahitaezko txostena eman gabe erabaki administratiboa ematen bada, erabakia deuseztagarria izango dela (1981eko otsailaren 25eko eta 1989ko abenduaren 31ko AGEE). Epez kanpo emandako txostena kontuan hartu gabe utz daiteke, ebazpena ematerakoan.

17. Interesdunek zein momentutan har dezakete parte prozeduraren barruan? 505-507
Alegazioak egin

Interesdunek, entzunaldiaren izapidea egin aurretik, alegazioak ager ditzakete eta agiri edo datuak aurkeztu prozeduraren edozein fasetan. Horiek kontuan hartuko ditu organo eskudunak, ebazpen-proposamena idazterakoan (79. art.).

Alegazioak, bi hitzetan, egitatezko edota zuzenbidezko adierazpenak dira, eta instruktoreari luzatzen zaizkio. Interesdunek alegazioak egin ditzakete, bai idatziz bai agerraldien bitartez (hots, Administrazio-organora bertaratuta eta adierazpenak bertan eginez, interesdunek ahoz adierazitakoak funtzionarioek idatzirik jaso ditzaten).
 Gogoratu behar da, borondatezko jarduera horiez gain, nahitaez bertaratzea ere agin daitekeela, beti ere nahitaezko bertaratze horiek lege-maila duen arau batean aurreikusirik badaude.

Interesdunek, bestalde, edozein unetan alega ditzakete izapideetako akatsak; eta horiek agintarien edo funtzionarioen diziplina-erantzukizuna ekar dezakete.
Entzunaldia:

Entzunaldiaren izapidea Konstituzioaren babesa duen izapidea da (EK 105.

art.). Izapide hori ezinbestekoa da administrazio-prozeduretan eta, gertatu behar denean gertatu ezean, ondorengo izapidetze guztia deuseza izango da. Eragin hori Jurisprudentziaren ildo sendoa da. Izapide hori bi kasutan soilik gera daiteke egin gabe: Administrazioak interesdunak agertu dituen egitateak soilik hartzen baditu kontuan, eta baita interesdunak izapideari uko egiten badio ere (84.3 eta 84.4 artikuluak).

Entzunaldiaren izapidea bi gauzetan oinarritzen da:

Batetik, prozedurak bideratu ondoren eta ebazpen-proposamena idatzi aurretik, interesdunei espedientearen berri emango zaie; eta espediente osoa eskuragarri jarriko zaie (84.1 art.).

Bestetik, hamar eta hamabost egun bitartean, interesdunek egoki irizten dieten adierazpenak (idatziz) egin ahal izango dituzte, baita dokumentuak aurkeztu ere.

Administrazioak, ebazpen-proposamena lantzerakoan, kontuan izan beharko ditu interesdunak alegatu dituenak.

Prozedurak frogaldirik izan badu, horixe da froga horien emaitza komentatzeko (eta interesatzen zaizkigun emaitzak azpimarratzeko) izapide aproposa. Izapide hori prozedurari amaiera eman aurretik gertatzen da; amaitu aurrekoa dela esan genezake.
Jendaurreko informazioa

Izapide hau gerta daiteke prozeduraren izaera berezia dela eta. Prozedura

zehatzetan, behin betiko ebazpena eman aurretik, Administrazioak jendaurrean jartzea erabaki dezake, interesa izan dezakeen edozeinek espedientea ikusi eta alegazioak egin ditzan. Iragarkia Administrazioari dagokion Aldizkari Ofizialean egingo da, eta interesa duenak espedientea eskuragarri duela adieraziko da; alegazioak aurkezteko epea ere zabalduko da (86.2 art.).

Izapide horretan esku hartzen duena, hurreratu izanagatik, ez da interesduntzat jotzen. Baina alegazioak edo oharrak aurkezten dituztenek eskubidea dute erantzun arrazoitua jasotzeko (86.3 art.). Funtsean arazo bera agertzen duten alegazio guztiei erantzun bakarra eman ahal izango zaie.
18. Nola bukatu daiteke administrazio-prozedura? 508-
Prozedura ebazpen bidez amaitzen da normalki.
Beste era batzuk ere badaude prozedura amaitzeko: Eskubideari uko egitea, prozedura iraungitzea edo eskaeran atzera egitea (87.1 art.); kasu horietan, Administrazioak ebazpena emateko eginbeharra du (42.1.2 art.). Administrazioak eginbehar hori izango du prozeduraren xedea gerora desagertzen denean ere eta, kasu horretan, Administrazioak ebazpen arrazoitua eman beharko du (87.2 art.).

Bukaera era horiez gain, prozedurak era adostuan edo hitzartuan buka daitezke

(88.1 art.); kasu horietan, ez da ebazpen espresurik beharko (42.1.3 art
Espresuki emandako Ebazpena 
Ebazpenaren edukia. Ebazpenak erabaki behar ditu interesdunek agertutako gai guztiak eta baita prozedura horretatik eratorritakoak ere. Interesdunek proposatu ez dituzten gaiak erabaki behar badira, Administrazioak interesdunei adierazi behar die alegazioak egin eta frogak aurkez ditzaketela (89.1.2 art.).

Interesdunek eskaturik zabalduriko prozeduretan, Administrazioak ezin dio erabakitzeari uko egin. Baina, honako bi kasu hauetan, eskabidearen mamia erabaki beharrean, eskabideak onartezintzat jo ditzake:

- araubidean aurreikusita ez dauden eskubideak aitortzeari zuzenduriko

eskabideak

- inolako oinarririk gabeko eskabideak (89.4 art.)

Ebazpena interesdunek eskatutakoaren gainekoa izan behar da (kongruentzia printzipioari jarraituz). Ebazpenak ezin du inola ere interesdunaren aurreko egoera okertu; dena den, Administrazioak bere kabuz beste prozedura bat zabal dezake, eta interesdunaren egoera okertu dezake bigarren prozedura horretan (89.2 art.).

Legearen 54. artikuluan aipaturiko kasuetan, erabakia (beraz, ebazpen

espresua) arrazoitu egin behar da. Isiltasunak eraginak sortzen dituenean, dakigun bezala, mugaturik dago Administrazio-organoaren erabaki berantiarra, batez ere isiltasun positiboak eragiten duenean.

19. Zein dira ez-ohiko erak prozedura bukatzeko? 516-518
Ez ohikoak dira:: Eskubideari uko egitea, prozedura iraungitzea edo eskaeran atzera egitea
ATZERA EGITEA

Interesdunak, eskabide baten bidez prozedurari hasiera eman ondoren, erabaki dezake prozedurak ez dezala aurrera jarraitu eta, beraz, gera dadila erabaki gabe eskabidean eskaturikoa. Atzera egiten bada, sor daitezkeen eragin bakarrak aurrez zabalduriko prozeduraren gainekoak izango dira, eta ez interesdunak bere eskabidea oinarritzen duen eskubidearen gainekoak. Hots, eskaeran edo prozeduran atzera egiten da, baina horrek ez ditu eskabidearen oinarrian dauden eskubideak kaltetzen eta ez die horiei eragiten. Hori horrela izanik, interesdunak berriz ere eskabidea aurkezteari ekin ahal izango dio beste une batean.

Atzera egiteko edozein baliabide erabil daiteke, jasota geratzeko modukoa bada. Administrazioak, gero, bete-betean onartuko du atzera egitea, eta amaitutzat emango du prozedura. Hala ere, Administrazioak ez du prozedura amaitutzat joko honako kasu hauetan: beste interesdunik agertzen bada, eskabidea bi interesdunek edo gehiagok aurkezten badute eta denek atzera egiten ez badute, gaia interes orokorrekoa bada edo gai hori mugatzeko eta argitzeko hezurmamitzea komeni bada.

Kasu horietan Administrazioak aurrera eramango du prozedura, eta uko egin duenari bakarrik eragingo dio uko egite horrek.
Beste era batzuk ere badaude prozedura amaitzeko: Eskubideari uko egitea, prozedura iraungitzea edo eskaeran atzera egitea
UKO EGITEA:

Atzera egitearen ondorio berdinak sortzen ditu uko egiteak prozeduraren amaierari dagokionez, baina bata eta bestearen arteko desberdintasunak nabarmenak dira. Uko egiteak erreferentzia egiten dio eskabidea oinarritzen den eskubideari; beraz, eragin materialak ditu, eta ez soilik prozedurari loturikoak; izan ere, interesdunak izandako eskubidearen titulartasuna galtzen du. Eskubideari uko egiten bazaio, ez dago hurrengo batean eskubide horretan oinarritzerik beste eskabide bat funtsatzeko.

Ukagarriak diren eskubideetan soilik uko egin daiteke, hots, araubideak uko egiteari bide ematen dion kasuetan.
IRAUNGITZEA

Prozedura interesdunak eskaturik hasten bada eta interesdunari lepora dakiokeen arrazoiren batengatik gelditzen bada, iraungitzea etor daiteke. Kontuan izan behar da, “ofiziozko bultzada” izeneko printzipioaren arabera, prozedura interesdunaren erruz geldiarazteko, benetan mamizkoak edo ezinbestekoak izan beharko direla interesdunak aurkeztu behar dituen dokumentuak, egin behar duen agerraldia, edo dena delakoa; bestelakoan, izapidea iraungitzat joz, Administrazioak jarraipena emango dio prozedurari.

Iraungitzea ez da era automatikoan gertatzen, epea igaro orduko. Administrazioak interesdunari adierazi behar dio prozedura haren erruz dagoela geldiarazita, eta iraungi egingo duela hiru hilabete igaro ondoren. Hiru hilabeteok igaro eta interesdunak ez badu egin beharrekoa egin prozedura berriz ere izapidetzeko, Administrazioak ordura arte egindakoa artxibatu egingo du, eta horren berri emango dio interesdunari 

Prozedura iraungitzeak ez dakar, besterik gabe, norbanakoaren edo Administrazioaren akzioen preskripzioa; baina iraungitako prozedurek ez dute etengo preskripzio-epearen zenbaketa.

20. Administrazioak eta interesdunek sinaturiko hitzarmenek zein baldintza errespetatu behar dute? Nola jokatzen dute hitzarmenek administrazio-prozeduran? 513-516
LRJPAC-ek administrazio-prozedura hitzarmenen bidez bukatzeko aukera aurreikusten du 88.artikuluan; hitzarmen horiek aurreikusten dira baita era “Ley de Contratos del Séctor Público”n-. Azken finean, hitzarmen horiek geroz eta garrantzi gehiago daukate; Administrazioak ezin ditu berak bakarrik gizartearen behar guztiak bete eta parte hartze pribatuaren eta gizartearen beharra du.

Administrazio Prozeduraren Legeak prozedura bukatzeko era arruntzat jotzen ditu akordio, itun, hitzarmen eta kontratu bidezko bukaerak, “araubidearen aurkakoak ez badira, tratugai izan litezkeen kontuez ari badira eta babestu behar duten interes publikoari erantzuten badiote” (88.1 art.).
Itundutako amaiera erabilgarria izan dadin, beharrezkoa da araubide garapena; izan ere, prozedura bat era itunduan buka dadin, arloetako arauen ezarpen espresuek horri bide eman beharko diote. 
Ahalmen arautuetan ez dago ezartzerik halako bukaerarik. Izenpetzen diren akordioek, bestalde, ezin dituzte kaltetu organoen eskumenak eta agintariek eta funtzionarioek dituzten erantzukizunak (88.4 art.). Horrek erabat mugatzen du itunen erabilera ahalmena.

Itundutako amaiera agiri batean jaso behar da, eta agiri horretan adierazi behar dira, behintzat, parte-hartzaileak, pertsona-eremua, eremu funtzionala, lurralde-eremua eta indarraldia
21. Nola jokatzen du isiltasunak alderdiak eskaturik hasitako prozeduretan 518-52
Interesdunak eskaturik hasitako prozeduretan, gehieneko epea igaro eta ebazpen espresua jakinarazi ez bada, interesdunak edo interesdunek zilegi dute eskaria administrazio-isiltasunez baietsitzat edo ezetsitzat jotzea, kasuan kasu. Eskaera administrazio-isiltasunez baietsitzat edo ezetsitzat jo izanda ere, Administrazioak epez kanpo eman dezake erabaki espresua, baina kasu horietan Administrazioa ez da aske izango nahi duen erabakia hartzeko; alegia, erabat loturik izango da (43.4).

Eskaera zein kasutan uler daitekeen baietsitzat edo ezetsitzat. 

Lege-aginduz, kasu guztietan administratuak bere eskaera baietsitzat ulertu ahal izango du, baldin lege-mailako arau batek (lege-erreserba bat ezartzen da, beraz) interes orokorreko ezinbesteko arrazoiren batean oinarrituz edo Europako Erkidegoko arau batek aurkakorik ezartzen ez badu.

Arau nagusia hori izanik, 30/1992 Legeak isiltasun ezeztatzailearen kasu batzuk ezarri ditu (43.2 art.); hona hemen:

1.- Konstituzioaren 29. artikuluak aipatzen duen eske-eskubideaz baliatzeko

prozeduretan.

2.- Eskaera baieztatzearen ondorioz eskatzaileak (edo beste norbaitek) jabari

publikoaren edo zerbitzu publikoaren gaineko ahalmenak eskura ditzakeenean.

3.- Egintzen eta xedapenen berrikusketa-prozeduretan.

 Azken kasu horri salbuespen garrantzitsua ezarri zaio: eskaera administrazio-isiltasunez ezetsi izanaren aurka jarri den Gora Jotzeko errekurtsoan epea igaro eta ebazpen espresurik izan ezean, baietsitzat joko da (43.2.2 art.). Isiltasun bikoitza deritzo horri.
Kontuan hartzekoa da errekurtso-bidean isiltasun positiboari bide ematen dion aukera hori Gora Jotzeko errekurtsoari bakarrik lotu zaiola; ez, ordea, aukerako berraztertze-errekurtsoari.
Isiltasunaren ondorengo ebazpen espresua.
Ebazpen espresua emateko betebeharrarekin lotzen da isiltasunaren ondorengo ebazpen espresuaren araubidea. Ebazpen berantiarrei buruzko araubideak estuki lotu du Administrazioa eta, interesdunaren mesedetan bakarrik jardun ahal izango du. Lege-aginduz:

- Eskabidea isiltasun bidez baietsitzat jotzen bada, eta Administrazioak ebazpen espresua ematen badu (ez du beharrik), isiltasun positiboaren zentzua

berretsiko da.

- Eskabidea isiltasun bidez ezetsitzat jotzen bada, Administrazioak, gero, eskabidea baieztatu zein ezeztatu ahal izango du (azken kasu horretan berrespen hutsa letorke, aurreko egoera okertu gabe). 

Isiltasun bidezko administrazio-egintzen eraginak (43.3 art.).
- Isiltasunez eskabidea baietsitzat jotzen bada, hori administrazio-egintzatzat

hartzen da ondorio guztietarako. Administrazio-isiltasunez egindako administrazio egintzak edozeinen aurrean baliarazi ahalko dira, dela Administrazioan dela edozein pertsonaren aurrean (fisiko nahiz juridiko, publiko nahiz pribatu) (43.5 art.).

- Isiltasunez eskabidea ezeztatzea gertatzen denean, ondorio bakarra da interesdunei administrazio-errekurtsoa edo administrazioarekiko auzi-errekurtsoa aurkezteko bide ematea.
Epearen barruan ebazpen espresurik ematen ez bada, isiltasunak eragin juridikoak sortuko ditu. Ebazpen espresua eman eta jakinarazteko dagoen gehieneko epea amaitzen den unean, isiltasunak eraginak sortuko ditu. Epearen hurrengo egunetik aurrera, beraz.
Isiltasun bidezko administrazio-egintzaren eraginkortasuna nola froga daiteke?
- Lege-arauz, zuzenbidean onarturiko edozein frogabidez, egiazta daiteke.

- Baita ebazteko eskumena duen organoak isiltasuna gertatu dela egiaztatzeko

emandako ziurtagiri bidez ere.

Administrazioari ziurtagiria eskatzen bazaio, organo horrek ziurtagiri hori eman

beharko du hamabost eguneko gehieneko epean.
22. Nola jokatzen du isiltasunak ofizioz hasitako prozeduretan? 525-526

Administrazioak bere kabuz hasitako prozeduretan, ebazpen espresua emateko  eta jakinarazteko epea igaro arren, Administrazioak legez ebatzi beharra dauka. Nahiz eta hori horrela izan, epea igaro eta ebazpen espresua jakinarazi ez bada, honako eragin hauek sortuko dira:

a) Ofizioz hasi eta interesdunentzat eragin positiboak ekar ditzaketen prozeduretan: interesdunen nahiak ezetsitzat jo behar dira administrazio-isiltasunez; adibidez, diru laguntzen prozedura batean isiltasunak eragin ezeztatzaileak ditu.

b) Prozedura zehatzaileetan, edota eragin negatiboak sor ditzaketen

prozeduretan: prozedurak iraungi egingo du; Administrazioak, ondoren, iraungitzea era espresuan erabaki beharko du eta, bide batez, jarduna artxibatzeko agindua eman.

Kontuan izan behar da 92.3 artikulua. Artikulu horrek dioenari jarraiki, iraungitzeak ez dakar akzioen preskripzioa, baina oso kontuan izan behar da

prozedura iraungituak ez duela preskripzio-epearen zenbaketa geldituko

